
				এই পাতাটির মুদ্রণ সংশোধন করা প্রয়োজন। 
বিরাজ-বেী eR
পুটি তেমনই ভাবে জবাব দিল-কে আবার বলবে, আমি নিজেই सांनेि ।
তুই তাকে ভাবিসনে ?
পুটি চোখ মুছিয়া উদ্ধতভাবে বলিল-না, ভাবিনে। তাকে ভাবলে পাপ হয়।
নীলাম্বর চমকিত হইল-কি হয় ?
পাপ হয়। তার নাম মুখে আনলে মুখ অশুচি হয়, মনে আনলে স্নান কম্বতে হয়, বলিয়াই সে সবিস্ময়ে চাহিয়া দেখিল, দাদার স্নেহ কোমল দৃষ্টি এক নিমিষে পরিবৰ্ত্তিত হইয়া গিয়াছে। নীলাম্বর বোনের মুখের দিকে চাহিয়া কঠিন স্বরে বলিল, পুটি ।
ডাক শুনিয়া সে ভীত ও অত্যন্ত কুষ্ঠিত হইয়া পড়িল। সে দাদার বড় আদরের বোন, ছেলে বেলাতেও সহস্র অপরাধে কখনও এমন চোথ দেখে নাই, এমন গলা শুনে নাই। এখন বড় বয়সে বকুনি খাইয় তাহার ক্ষোভে ও অভিমানে মাথা হেঁট হইয়া গেল।
নীলাম্বর আর কিছু না বলিয়া উঠিয়া গেলে সে চোখে আঁচল দিয়া ফুপাইয়া কঁদিতে লাগিল। দুপুর বেলা দাদার আহারের সময় কাছে গোল না, অপরাঙ্কে দাসীর হাতে খাবার পাঠাইয়াদিয়া আড়ালে দাড়াইয়া রহিল।
নীলাম্বর ডাকিল না, কথাটি বলিল না।
সন্ধ্যা উত্তীর্ণ হইয়া গিয়াছে। নীলাম্বর আফিক শেষ করিয়া সেই আসনেই চুপ করিয়া বসিয়া আছে, পুট নিঃশব্দে ঘরে ঢুকিয়া পিছনে আসিয়া হাঁটু গাড়িয়া বসিয়া দ্বাদার পিঠের উপর মুখ রাখিল। এটা তাহার নালিশ করার ধরণ। " ছেলে বেলায় অপরাধ করিয়া বৌদির তাড়া খাইয়া এমনই করিয়া সে অভিযোগ করিত। নীলাম্বরের সহসা তাহা মনে পড়িয়া দুই চোখ সজল হইয়া উঠিল, মাথায় হাত দিয়া কোমল স্বরে বলিল, কি য়ে ?

